
 

Na osnovu člana 35. stav 2. Satuta Policijskog kluba IPA Brčko, Brčko distrikt BiH (u daljem tekstu: 
klub), Skupština kluba,  na sjednici održanoj u Brčkom, dana 23.02.2024. godine,  d o n o s i: 
 
 

P R A V I L N I K  
O KORIŠTENJU SREDSTAVA ZA REPREZENTACIJU 

 
 

Predmet pravilnika 
 

Član 1. 
Ovim pravilnikom reguliše se pravo, uslovi i način korištenja sredstava za reprezentaciju, vrste 
reprezentacije, lica sa pravom korištenja sredstava za reprezentaciju, iznos sredstava za tekuću 
godinu, kao i obaveze u vezi korištenja sredstava za reprezentaciju. 

 
Pojam reprezentacije 

 
Član 2. 

1) Reprezentacija   podrazumjeva   pravo  na  korištenje  sredstava  za ugostiteljske usluge, u 
vezi sa poslovima  i  zadacima  vršenja  nadležnosti  i   pripadajućeg   djelokruga  rada,  radi  
održavanja službenih i poslovnih sastanaka, te prijem gostiju i kupovinu poklona. 

2) Ugostiteljske  usluge  iz  tačke  1. ovog člana su usluge konzumiranja hrane, pića i smještaja. 
3) Službeni  sastanci  iz  tačke  1. ovog   člana  su   sastanci   sa   članovima  IPA-e, koji se 

realizuju za potrebe ili u ime kluba. 
4) Poslovni sastanci iz tačke 1. ovog člana su sastanci sa pravnim i fizičkim licima, koji se 

realizuju za potrebe ili u ime kluba. 
5) Pod   prijemom   gostiju  iz  tačke   1.  ovog   člana  smatra  se  doček delegacija i članova IPA-

e, iz zemlje i inostranstva, kao i pravnih i fizičkih lica, koji se nalaze u posjeti klubu. 
6) Kupovina poklona iz tačke 1. ovog člana podrazumjeva poklone koji se kupuju radi davanja 

istih u  prigodnim prilikama. 
 

Lica sa pravom korištenja sredstava za reprezentaciju 
 

Član 3. 
Pravo na korištenje sredstava reprezentacije imaju predsjednik i sekretar kluba, kao i druga lica koja 
budu ovlaštena od strane predsjednika, a u njegovom odsustvu sekretara kluba. 

 
Iznos sredstava reprezentacije za tekuću godinu 

 
Član 4. 

Iznos sredstava reprezentacije za tekuću godinu utvrđuje se na osnovu iskazanih potreba, a visina se 
određuju  u Finansijskom planu, kojeg usvaja Skupština kluba.  

 
Korištenje sredstava za reprezentaciju 

 
Član 5. 

Sredstva  za  reprezentaciju  trebaju  se koristiti  racionalno, u skladu sa usvojenim  Finansijskim      
planom za tekuću godinu. 

 
Pravdanje troškova reprezentacije 

 
Član 6. 

1) Pravdanje troškova reprezentacije vrši se podnošenjem računa i priznanica.  
2) Svrha,  odnosno  namjena   korištenja   sredstava   za  reprezentaciju,  mora   biti   zabilježena  

na pozadini   računa  ili  priznanice,  za  učinjene   troškove  reprezentacije,  i  potpisana  od   
strane predsjednika ili sekretara kluba. 

3) Računi  i  priznanice  koji   nisu  potpisani  u  skladu sa tačkom 2.  ovog  člana, neće  se  
priznati kao izvršene usluge reprezentacije.  

 



 

Odgovornost za provođenje 
 

Član 7. 
Za provođenje ovog pravilnika u pogledu zakonskog korištenja sredstava za reprezentaciju,      
odgovorni su predsjednik i sekretar kluba. 

 
Kontrola troškova reprezentacije 

 
Član 8. 

Kontrolu utroška sredstava za reprezentaciju vrši Nadzorni odbor  kluba, u okviru svojih redovnih 
poslova i zadataka. 

 
Obračun i isplata troškova reprezentacije 

  
Član 9. 

1) Obračun  utrošenih  sredstava  za  reprezentaciju   vrši  blagajnik  kluba,   na  kraju 
kalendarske godine i prikazuje ga u Finansijskom izvještaju. 

2) Troškovi   reprezentacije  se  plaćaju  sa računa  kluba ili iz blagajne, u  skladu  sa ovim 
pravilnikom. 

 
Završne odredbe 

 
Član 10. 

Stupanjem na snagu ovog pravilnika, prestaju sa važenjem svi drugi akti koji su regulisali ovu 
oblast.  

 
Član 11. 

Ovaj pravilnik stupa na snagu danom donošenja. 
 
 
 
 
 
U Brčkom, 23.02.2024. godine. 
 

 
 

             PREDSJEDNIK SKUPŠTINE 
 
             ____________________ 
                    Mitar Milić 
 
 


